


	

کۆڤید- 19 پشکنین و شوێنپێ هەڵگرتن 
ئەو پرسیارانەی کە گەلێك جار دەپرسرێنەوە 

من تەندروستیم باش نییە، من دڵنیا نیم ئەگەر ئەوە کۆڤید- 19 بێت یان نا
ئەگەر پێت وەهایە کە لەوانەیە تۆ دەرکەوتەکانی کۆڤید- 19 ت تێدا بێت، دەبێت دەمودەست ڕێنمایی وەربگریت لە  ئێن ئێچ ئێس 111   خزمەتگوزاری ئۆنلاینی ڤایرۆسی کۆرۆنا (لێرەدا لە دەرکەوتەکانت بکۆڵەرەوە)


دوای لێکۆڵینەوە لە دەرکەوتەکانم، من پێم وایە لەوانەیە کۆڤید- 19 م هەبێت، من چی بکەم؟
تۆ دەبێت یەکسەر خۆت لە کەسانی دیکە داببڕیت و ڕێوشوێن ساز بکەیت کە پشکنینت بۆ ئەنجام بدرێت https://www.nhs.uk/ conditions/coronavirus-covid-19/testing-for-coronavirus یان تەلەفون بکە بۆ 119 ئەگەر تۆ دەستت بە ئینتەرنێت ڕاناگات.


دەبێت من چی بکەم لەکاتێکدا کە چاوەڕوانی پشکنین / ئەنجامەکانم؟
لە کاتێکدا کە تۆ چاوەڕوانی ئەوەیت کە پشکنینت بۆ بکرێت و ئەنجامەکانت وەربگریتەوە تۆ دەبێت لە کەسانی دیکە داببڕرێیت. هەموو ئەوانەی دیکە کە لەناو ماڵەکەتدا دەژین دەبێت خۆیان لە کەسانی دیکە داببڕن بۆ ماوەی 14 ڕۆژ لەو کاتەوە کە دەستت کردووە بەوەی کە دەرکەوتەکانت تێدا بووە (چونکە توێژینەوەکان ئەوەیان نیشان داوە کە خەڵک دەشێت کۆڤید- 19 یان هەبێت بۆ ماوەی دوو هەفتە بەبێ هیچ دەرکەوتەیەک). تۆ دەبێت بە خەڵک بڵێیت کە تۆ لەماوەی 48 کاتژمێری ڕابوردوودا بەریەککەوتنی نزیکت هەبووە و تۆ لەوانەیە ڤایرۆسی کۆرۆنات هەبێت.


ئەنجامەکانی پشکنینەکە نەرێیین بۆ کۆڤید- 19
ئەگەر پشکنینەکە هاتەوەوە و نەرێیی بوو، خۆت و ئەندامەکانی تری ماڵەکات هیچی دیکە پێویست ناکات خۆتان لە خەڵکی دیکە داببڕن.


ئەنجامەکانی پشکنینەکە ئەرێین بۆ کۆڤید- 19
ئەگەر پشکنینەکەت ئەرێیی بوو بۆ ڤایرۆسەکە ئەوا پێویستە لەسەرت بەردەوام بیت لەسەر خۆ دابڕین لە کەسانی دیکە بۆ لانی کەم 7 ڕۆژ لەو کاتەوە کە نیشانەکانت تێدا دەرکەوتوون.
ئەندامانی ناو ماڵەکەت پێویستە لەسەریان ماوەی 14 ڕۆژ خۆ دابڕین تەواو بکەن لەو کاتەوە کە تۆ یەکەمجار نیشانەکانت تێدا دەرکەوتووە.
 بڕوانە زنیاری زیاتر لێرەدا لەسەر ئەوەی کە تۆ دەبێت بۆ ماوەی چەندە خۆت لە کەسانی دیکە داببڕیت.


دوای ئەمە چی ڕوو دەدات؟
لەماوەی 24 کاتژمێردا لەو کاتەوە کە پشکنینەکە ئەرێی بووە بۆ کۆڤید- 19 تۆ کورتە نامە یان ئیمەیڵێکت لە پشکنین و شوێنپێ هەڵگرتنی ئێن ئێچ ئێس NHS ـەوە بەدەست دەگات. شوێنپێ هەڵگرتنی هەموو ئەوانەی کە لەوانەیە بەریەککەوتنی ڕاستەوخۆیان هەبووبێت لەگەڵ کەسێک کە کۆڤید- 19 ی هەبووە بەشێکی بنچینەیی ڕاگرتنی بڵاوبوونەوەی ڤایرۆسەکەیە.
کورتە نامە یان ئیمەیڵەکە ڕێنوێنی لەخۆ دەگرێت لەسەر ئەوەی کە چۆن وردەکارییەکانی ئەو کەسانە هاوبەش بکەیت کە تۆ لەم ماوەیەدا بەریەککەوتنی نزیکت هەبووە لەگەڵیان. ئەوەش خێزانەکەت یان کەسانی دیکە دەگرێتەوە کە تۆ لەگەڵیان دەژیت، هەروەها کەسانێک کە تۆ بەریەککەوتنی ڕاستەوخۆت هەبووە لەگەڵیان، یان لە چوارچێوەی 2 مەتردا بۆ ماوەی زیاتر لە لە 15 خولەک بەریەککەوتنت هەبووە لەگەڵیان. تۆ هەروەها دەبێت ئاگاداریان بکەیتەوە لەو شوێنانەی کە لەم ماوەیەدا سەردانت کردوون.
ئەو زانیاریانەی کە تۆ فەراهەمیان دەکەیت لەڕێگەی ماڵپەڕێکی ئەمینەوە دەستاودەست دەکەن.
ئەگەر دەستت بە ئینتەرنێت ڕاناگات تۆ لەلایەن یەکێک لەو 25،000 شوێنپێ هەڵگرەوە تەلەفونت بۆ دەکرێت. خزمەتگوزارییەکە یەک ژمارە تەلەفونی تاک بەکار دەهێنێت کە ئەمەیە: 5000 013 0300
تیمی شوێنپێ هەڵگرتنی بەریەککەوتن ئەو زانیاریانە بەکار دەهێنن کە تۆ فەراهەمت کردوون بۆ ئاگادارکردنەوەی ئەوانەی کە لە هەموو کەس زیاتر لە مەترسیدان کە تووشی ڤایرۆسەکە بوون و دەبێت خۆیان داببڕن. هیچ کەس لەوانەی کە لە ئەنجامی ئەوەوە پەیوەندییان پێوە دەکرێت کە تۆ پشکنینەکەت بۆ ڤایرۆسی کۆرۆنا ئەرێی بووە ناسنامەی تۆیان پێ ناوترێت.

 (
من وەها هەست دەکەم کە باشم، بەڵام پشکنین و شوێنپێ هەڵگرتنی ئێن ئێچ ئێس پێیان وتووم کە من بەریەککەوتنم هەبووە لەگەڵ کەسێک کە کۆڤید- 19 ی هەبووە
پشکنین و شوێنپێ هەڵگرتن کارێکی بنەڕەتییە بۆ سەرکوتکردنی بڵاوبوونەوەی کۆڤید- 19،
 
ئەگەر پێیان وتوویت تۆ بەریەککەوتنت هەبووە لەگەڵ کەسێک کە ڤایرۆسی کۆرۆنای هەبووە تۆ دەبێت خۆت لە کەسانی دیکە داببڕیت ( لە ماڵەوە نەچیتە دەرەوە) بۆ ماوەی 14 ڕۆژ لەو ڕۆژەوە کە تۆ دواجار بەریەککەوتنت لەگەڵ ئەو کەسە هەبووە.
بۆ هیچ هۆ و مەبەستێک لە ماڵ مەڕۆرە دەرەوە - ئەگەر پێویستیت بە خواردن یان دەرمان بوو، لەسەر ئینتەرنێت یان بە تەلەفون داوای بکە.
یان داوا لە هاوڕێ و خزم و کەسوکارت بکە کە بۆت بهێنن بۆ دەرگای ماڵەوە.
ئایا کەسانی دیکەش لە ماڵەکەمدا دەبێت خۆیان لە کەسانی دیکە داببڕن؟
ئەو کەسانەی کە تۆ لەگەڵیان دەژیت پێویست ناکات خۆیان لە کەسانی دیکە داببڕن ئەگەر تۆ دەرکەوتەکانت تێدا نەبێت.
بەڵام لەگەڵ ئەوەشدا، ئەگەر تۆ لەگەڵ کەسێک دەژیت کە مەترسی زیاتری لەسەرە بۆ ڤایرۆسی کۆرۆنا، هەوڵ بدە ڕێوشوێنیان بۆ ساز بکەیت کە لەگەڵ هاوڕێ یان خزم و کەسوکار بژین بۆ ماوەی 14 ڕۆژ لەکاتێکدا کە تۆ خۆت لە کەسانی دیکە دادەبڕیت.
 
ئەگەر ئەوە نەگونجا، تۆ دەتوانیت 
 ڕێنمایی لەسەر خۆ دوورەپەرێز گرتن لە بڵاوکردنەوەی ڤایرۆسی کۆرۆنا بۆ ئەو کەسانەی کە تۆ لەگەڵیان دەژیت بدۆزیتەوە لەسەر ئێن ئێچ ئێس ئۆنلاین
ئەگەر تۆ لە ئەنجامدا وەهات هەست کرد کە لەوانەیە دەرکەوتەکانی کۆڤید- 19 ت تێدا دەربکەوێت، دەبێت دەمودەست ڕێنمایی وەربگریت لە  ئێن ئێچ ئێس 111  
 خزمەتگوزاری ئۆنلاینی ڤایرۆسی کۆرۆنا (لێرەدا لە دەرکەوتەکانت بکۆڵەرەوە)
)


ئایا من تەنها یەکجار پێویست دەبێت کە خۆم لە کەسانی دیکە داببڕم؟
نەخێر مەرج نییە. بە گرتنە بەرچاوی مەترسییەکانی بەرەوڕووبوونەوە لەگەڵ خەڵکی جیاواز کە تووشی کۆڤید- 19 بوون تۆ دەشێت داوات لێ بکرێت کە زیاتر لە جارێک خۆت لە کەسانی دیکە داببڕیت.



من ئەگەر خۆم لە کەسانی دیکە داببرم ناتونم کار بکەم، ئایا چ یارمەتییەک بەردەستە؟
ئەگەر تۆ بەهۆی کۆڤید- 19 ـەوە خۆت لە کەسانی دیکە دادەبڕیت (ئیتر بەهۆی ئەوەوە کە تۆ خۆت یان یەکێک لەوانەی کە لە ماڵەکەتدا دەژین ڤایرۆسی کۆرۆناتان هەبووە، یان بەهۆی ئەوەوە کە ئاگادار کراویتەوە کە تۆ بەریەککەوتنت هەبووە لەگەڵ کەسێک کە ڤایرۆسی کۆرۆنای هەبووە) تۆ دەتوانیت داوای پارەدانی یاسایی کاتی نەخۆشی (Statutory Sick Pay) داوا بکەیت (هەفتەی 95.85 پاوەن، بۆ ماوەی هەتا ڕادەی 28 هەفتە).
ئەگەر تۆ شیاو نیت بۆ پارەدانی یاسایی کاتی نەخۆشی - بۆ نمونە، ئەگەر تۆ کار بۆ خۆت دەکەیت (سێڵف ئیمپڵۆید) یان تۆ دەرامەتت لەخوار ئاستی خوارەوەی دەرامەت واتە 118 پاوەنە لە هەفتەدا - وە تۆ ئاگادار کراویتەوە کە خۆت لە کەسانی دیکە داببڕیت، دەتوانیت دوایەک بۆ یونیڤێرسەڵ کریدت پێشکەش بکەیت.
ئەگەر تۆ کار بۆ خۆت دەکەیت، دەسەڵاتی خۆجێی خۆت لەوانەیە بتوانن پشتگیری کاروبارەکەت بکەن لەڕێگەی پارەدانی کاتە سەختەکانەوە. پەیوەندی بە ئەنجومەنی شارەوانی ناوچەکەی خۆتەوە بکە بۆ زانیاری زیاتر.
زانیاری لەسەر هەموو جۆرەکانی پشتگیری دارایی بەردەست بۆ ئەو کەسانەی کە خۆیان لە کەسانی دیکە دادەبڕن و کاروبارەکان بەردەستە لەسەر
 ماڵپەڕی خەزێنەی خاوەنشکۆ لێرەدا.




گرووپی هاوئاهەنگی کۆمەڵگەی پشکنین و شوێنپێ هەڵگرتن لە لەندەن
مانگی شەشی 2020









